
AfriForum is ’n burgerregteorganisasie wat 

bestaan om Afrikanergemeenskappe te 

organiseer en in ’n dinamiese netwerk te 

koppel. Sodoende kan latente gemeenskapkrag 

ontsluit en gemobiliseer word om bestaande 

werklikhede te beïnvloed en selfstandigheid 

daar te stel. Op dié wyse kan ’n vry, veilige en 

voorspoedige toekoms vir Afrikaners aan die 

suidpunt van Afrika verseker word, terwyl daar 

terselfdertyd brûe na ander gemeenskappe 

gebou word op die grondslag van wedersydse 

erkenning en respek.

Visie

AfriForum se visie is dat Afrikaners – wat 

geen ander tuiste ken nie – sinvol as 

Afrikaners in vreedsame naasbestaan met 

ander gemeenskappe blywend vry, veilig en 

voorspoedig aan die suidpunt van Afrika kan 

voortbestaan.

Missie

AfriForum se missie is om te verseker dat daar 

aan die basiese voorwaardes vir die voortbestaan 

van Afrikaners voldoen word deur as ’n 

geloofwaardige Afrikanerbelangeorganisasie 

en burgerregtewaghond – wat deel van die 

Solidariteit Beweging vorm – buite die werksplek 

op internasionale, nasionale en plaaslike vlak die 

impak van die huidige politieke werklikhede op 

Afrikaners te hanteer en te probeer beïnvloed, 

terwyl daar terselfdertyd gewerk word om 

volhoubare strukture te vestig waardeur 

Afrikaners selfstandig hul eie voortbestaan kan 

verseker.

AfriForum se fokus op Afrikaanse 
onderrig

Onderrig is die sleutel tot die toekoms van 

Afrikaners. Die behoud van uitnemende 

Afrikaanse onderriginstellings – van 

voorskoolse tot op tersiêre vlak – deur die 

beskerming van alle faktore wat moedertaal- en 

hoëgehalteonderrig moontlik maak, is dus ’n 

prioriteit. Dit sluit ’n wye spektrum van dienste 

aan skole in, waaroor daar meer in hierdie gids 

vertel word.

AfriForum skakel en werk deurentyd met 

ander rolspelers saam op die terrein van 

onderwys in die land. Ons glo nie aan uitsluiting 

nie, maar juis aan die bou van netwerke in 

AfriForum, die Solidariteit Beweging (waarvan 

AfriForum deel is), die Afrikaanse gemeenskap, 

en die breër nasionale en internasionale 

onderwysgemeenskap.

Alle soorte onderrig is belangrik, maar 

AfriForum fokus veral op skole omdat dit 

die hartklop van ons gemeenskappe vorm. 

In woonbuurte en kleiner dorpe beleef ons 

dikwels dat daar ’n uittog van inwoners is as die 

plaaslike skool om watter rede ook al swakker 

onderrig begin aanbied. Dit het ’n kettingreaksie 

tot gevolg, wat groter veiligheidsrisiko’s vir 

die oorblywende inwoners en die sluiting van 

besighede insluit. Die voortbestaan van gesonde, 

funksionele skole is dus van sleutelbelang sodat 

gemeenskappe kan gedy.

Verskeie bronne bevestig dat sowat 80% 

van die skole in die land wanfunksioneel is. 

Dié skole moet sover as wat moontlik is, hulp 

kry om te verbeter. Dit is egter nog belangriker 

dat die oorblywende 20% ondersteun word 

om te voorkom dat hulle óók in die spiraal van 

agteruitgang beland. Ons is dit aan ons nageslag 

verskuldig.

Beperkte hulpbronne het tot gevolg dat 

AfriForum hulp aan Afrikaanse skole prioritiseer, 

maar ons dienste is beslis nie net tot dié skole 

beperk nie. Enige navrae oor spesi�eke dienste 

kan aan die verantwoordelike persone gerig word 

wat in die gids aangedui word. Algemene navrae 

kan aan onderwys@afriforum.co.za gerig word.

AfriForum wil ten slotte ’n woord van dank en 

waardering uitspreek teenoor die vele skole wat 

uitnemende onderrig aanbied en ons kinders met 

kennis en lewensvaardighede vir die toekoms 

toerus. Ons bid julle seën met jul werksaamhede 

toe en sien daarna uit om in die toekoms nog 

nouer saam te werk.

INLEIDING

NUUSBRIEF

AfriForum se elektroniese onderwysnuusbrief, 

Onderwys onder oë, is ’n inisiatief van 

AfriForum se kultuursakeafdeling.

Doelstellings

Dié nuusbrief deel maandeliks die jongste 

inligting oor algemene onderwyssake met 

ons lesers, asook oor projekte en veldtogte by 

AfriForum wat spesi�ek op skole betrekking 

het. Dit bied ook interessante meningstukke en 

inligting oor ander instellings van die Solidariteit 

Beweging aan, asook van ander netwerke soos 

Afrikaans.com, wat bydraes tot Afrikaanse 

onderrig in skole lewer.

Dit is belangrik om die publiek ingelig te 

hou oor sake wat met skoolonderrig verband 

hou, maar ook om skole bewus te maak van 

geleenthede waar hulle met ons kan saamwerk.

Teken vandag nog in as jy dit nie reeds 

ontvang nie. Dit is gratis en word per e-pos 

versprei.

Kontakbesonderhede

Teken in per e-pos, wat aan die redakteurs van die nuusbrief by leandie.brasler@afriforum.co.za 

of tania.scheepers@afriforum.co.za gestuur word.



6

Kontakbesonderhede

Webtuiste: https://afriforum.co.za/wat-doen-ons-2/onderwys-en-leierskapprojekte/

E-posadres: onderwys@afriforum.co.za

Sosiale media: Inligting oor AfriForum se aksies om onderwysregte te bevorder en beskerm 

is beskikbaar in die onderwysnuusbrief, asook op AfriForum se Facebook-, Twitter-, TikTok-, 

YouTube- en Instagram-pro�ele.

Animasievideo: https://www.youtube.com/watch?v=IuNtQLEBh7Q

AfriForum se onderwysafdeling is deel van 

AfriForum se oorhoofse kultuursakeafdeling.

Doelstellings en aksies

Een van die vernaamste ontstaans- en 

bestaansredes van AfriForum is om gehalte- 

Afrikaanse moedertaalonderrig te beskerm en 

bevorder.

Aan die een kant beteken dit 

dat bewusmaking gedoen word om 

skoolgemeenskappe in te lig oor hul regte en 

van wat hulle te doen staan wanneer dié regte 

bedreig word. Dit sluit onder meer die reg van 

’n skoolbeheerliggaam in om te besluit oor die 

etos, taalbeleid en toelatingsbeleid van hul skool. 

In dié verband is AfriForum al sedert 2017 besig 

met aksies teen die Wysigingswetsontwerp op 

Basiese Onderwyswette (ook bekend as die 

BELA-wet). Aansluitend sorg ons dat ons so 

ver moontlik aan ouers kennis gee wanneer die 

skoolbeheerliggaamverkiesings voorlê, sodat 

hulle hulself verkiesbaar kan stel en aan die 

verkiesings kan deelneem. Ons verleen ook hulp 

aan skole sodat probleme met die provinsies 

se onderskeie skoleplasingsprosesse betyds 

opgelos kan word.

Die beste vorm van onderrig vir kinders bly 

moedertaalonderrig vir so lank as moontlik. 

Om dié rede maak AfriForum deurentyd 

voorspraak vir die noodsaak van Afrikaanse 

moedertaalonderrig. Ongelukkig is Afrikaanse 

onderrig voortdurend in die regering se spervuur. 

Hierdie aanhoudende aanvalle, tesame met 

die globalisasiedruk van Engels, laat sommige 

Afrikaanse ouers verkeerdelik glo dat Engelse 

onderrig hul kinders meer sal bevoordeel 

vergeleke met Afrikaanse onderrig. Ons moet 

dus ook teen sulke drogredenasies standpunt 

inneem en die owerhede bewus maak daarvan 

dat toegang tot Afrikaanse onderrig ’n reg is. 

Ons gebruik hulpmiddels soos akademiese 

byeenkomste, video’s, meningstukke deur 

nasionale en internasionale deskundiges en selfs 

’n animasievideo om volwassenes en leerders oor 

die noodsaak van moedertaalonderrig in te lig.

Soms is bewusmaking en standpuntinname 

nie voldoende nie, en dan tree AfriForum toe 

tot regsaksie teen onderwysregsvergrype. Dit 

het al sake ingesluit teen die wederregtelike 

verandering van skole se taalbeleid, interdikte 

teen protesaksie en geweldpleging by skole, 

’n jarelange hofsaak oor godsdiens in skole, 

betrokkenheid by aksies teen die verandering 

van skole se name, plasingsprosesprobleme en, 

meer onlangs, ook optrede teen die sogenaamde 

tweelingvorming (Engels: twinning) van skole in 

Gauteng.

Kontak ons gerus as jy graag meer oor ons 

bewusmakingsaksies wil weet, of probleme 

ondervind wat regsadvies oor ’n onderwyssaak 

benodig.

DIE BESKERMING VAN HOËGEHALTE- AFRIKAANSE ONDERRIG

AFRIFORUM JEUG

AfriForum Jeug is deel van AfriForum se 

gemeenskapselfstandigheidsafdeling en werk 

nou met AfriForum se nasionale takstrukture 

saam om jeugtakke op die been te bring 

wat parallel is met hierdie strukture om 

jongmense só aan die organisasie bekend te 

stel.

Doelstellings en aksies

AfriForum Jeug wil ’n tuiste bied aan ons jeug 

waar hulle ander jongmense kan ontmoet wat 

hul waardes en lewensuitkyk deel, asook mekaar 

op verskeie vlakke kan ondersteun. Die afdeling 

is gestruktureer om te verseker dat ons deur ons 

jeugstrukture die verval in die land kan aanpak 

wat ’n direkte impak op ons jeug se toekoms 

het. Ons bemagtig ook ons jeug met kennis, 

sodat hulle hulself teen diskriminerende beleide 

en ander afbrekende praktyke kan verdedig en 

hul standpunte vreesloos en verstaanbaar kan 

stel. Ons glo aan waardes soos harde werk en 

etiek, bevorder gesonde tradisies, deel kennis 

oor ons geskiedenis en kultuur, en raak betrokke 

by erfenisbewaringsprojekte.

Ons besef dat ons self moet bou aan 

volhoubare platforms en oplossings vir 

die uitdagings wat ons in die gesig staar 

as ons hier ’n toekoms vir onsself en ons 

nageslagte wil verseker. Ons moet mekaar help 

ontwikkel, ondersteun en ophef. Hoe meer 

ons met jongmense in skole, universiteite en 

gemeenskappe te doen kry, hoe meer besef 

ons dat daar baie hoop en energie is wat net reg 

gekanaliseer moet word.

AfriForum Jeug volg ’n drieledige boustrategie 

om hierdie doelstellings te bereik. Die eerste 

fase hiervan is om sport- en sosiale geleenthede 

aan te bied waar jongmense ander kan ontmoet 

en hul ondersteuningsnetwerk kan verbreed. 

Ons maak ook gebruik van hierdie geleenthede 

om onwaar persepsies reg te stel wat onder 

jongmense oor AfriForum en AfriForum Jeug 

bestaan, en ons waardes en organisasiekultuur 

aan die jeug bekend te stel. 

Ons besef wel dat dit nie genoeg is om 

bloot ’n lekker sosiale tyd aan jongmense te 

bied nie, maar dat ons hulle ook moet toerus 

met die nodige vaardighede en kennis om hul 

toekoms in hul eie hande te kan neem. Daarom 

bied ons deur ons ontwikkelingsportefeulje 

verskeie opleidings- en ontwikkelingsprojekte 

aan waardeur ons poog om die jeug se 

perspektief te verbreed en hulle in staat te 

stel om op ’n vaardigheids- en kognitiewe vlak 

baanbrekerswerk te kan verrig.

Wanneer ons vir die jeug ’n veilige omgewing 

geskep het waarin hulle mense kan ontmoet 

wat soos hulle dink, praat en doen, en waarin 

hulle sterk ondersteuningsnetwerke kon vestig 

en in staat gestel is om vernuwend te dink, glo 

ons dat hul besield word deur die verskil wat 

AfriForum Jeug in ons gemeenskappe wil maak 

en dat hulle dan aktief by ons nasionale strukture 

betrokke sal raak, wat die derde fase van ons 

strategie is.

Ons is opgewonde om jou te verwelkom by 

’n jeuggemeenskap wat saam bou aan ons eie 

toekoms, mekaar ondersteun en beskerm, en 

hoop skep oral waar ons gaan.

Kontakbesonderhede

Webtuiste: www.afriforumjeug.co.za

E-posadres: jeug@afriforum.co.za

Telefoonnommer: 086 10 200 30

Sosiale media: AfriForum Jeug is ook beskikbaar op Facebook, Twitter, Instagram, YouTube 

en TikTok.

AFRIFORUM SE KAARTJIEVERKOPESTELSEL

AfriForum se kaartjieverkopestelsel is ’n 

splinternuwe produk wat deel van AfriForum  

Besigheid is.

Doel en gebruik

Verkoop kaartjies vir enige geleentheid 

by jou skool aanlyn met hierdie hoogs 

gebruikersvriendelike en bekostigbare stelsel.

AfriForum se splinternuwe stelsel is met 

behulp van die jongste tegnologie ontwikkel. Jou 

skool kan die vloeruitleg van ’n funksie daarmee 

opstel om kaartjies daarvolgens te verkoop. 

Integrasie met verskeie betaalmetodes, volledige 

bestuursinligting oor die kaartjieverkope en ’n 

administratiewe funksie is enkele van die funksies 

wat beskikbaar is. Kontak ons vir ’n volledige 

demonstrasie en inligting oor die koste hieraan 

verbonde.

Kontakbesonderhede

Webtuiste: www.kaartjies.co.za

(tans nog onder konstruksie, maar eersdaags beskikbaar)

E-posadres: navrae@kaartjies.co.za



AFRIFORUM SAKENETWERK

AfriForum Sakenetwerk is ’n netwerk vir 

Afrikaanse sakelui wat hul beywer vir die 

groei van gemeenskapsekonomieë deur 

volhoubare, selfstandige ondernemings.

Doelstellings en aksies

Hierdie netwerk skep geleenthede vir Afrikaanse 

sakelui om volhoubaar te wees deur met mekaar 

bande te smee en sake te doen ter bevordering 

van selfstandige gemeenskappe.

AfriForum Sakenetwerk se dienste word 

gelewer aan bestaande klein en mediumgrootte 

sakeondernemings, asook aan entrepreneurs en 

voornemende entrepreneurs.

Die netwerk onderskei sigself deur kopers 

en verkopers op innoverende wyses aan 

mekaar voor te stel, sodat die frekwensie 

van saketransaksies daadwerklik verhoog. Dit 

word gerugsteun deur die samesnoering van 

verskillende mandjies dienste uit die netwerk wat 

ondernemings sal help om volhoubaar te wees in 

hul onderskeie gemeenskappe.

AfriForum Sakenetwerk bied reeds sedert 

2018 ’n entrepreneurskompetisie aan waaraan 

kinders kan deelneem. Vanaf 2019 staan dit 

amptelik as Besigheidsbytjies bekend. Meer 

inligting hieroor volg later in dié gids.

Enige entrepreneur van enige ouderdom 

wat in Afrikaans sake doen, kan ook hul 

sakeonderneming op AfriForum Sakenetwerk 

se gids lys, of aan ons jaarlikse Tinteltong 

Toekennings (met pryse vir oorspronklikheid 

in Afrikaans in verskeie kategorieë) en die 

Entrepreneur van die jaar-kompetisie deelneem.

Dit was nog nooit so belangrik om jong 

volwassenes te leer om entrepreneurs te 

word soos nou nie! Entrepreneurskap is nie 

noodwendig iets waarmee elke persoon gebore 

word nie, maar dit is iets wat geleer, gevorm 

en uiteindelik ontwikkel kan word. AfriForum 

Sakenetwerk werk graag saam met skole om die 

jeug se potensiaal as entrepreneurs te ontwikkel.

Kontakbesonderhede

Webtuiste: www.afriforumsakenetwerk.co.za

E-posadres: netwerk@afriforum.co.za

Telefoonnommer: 086 10 200 30

Sosiale Media: AfriForum Sakenetwerk is beskikbaar op Facebook en Instagram.

AfriForum Sport is ’n afdeling in AfriForum 

wat daarop fokus om ’n selfstandige 

netwerk te skep vir die ontwikkeling van 

sport, asook sportgeleenthede en -talent in 

gemeenskappe.

Doelstellings en aksies

AfriForum Sport wil sportliggame en 

-gemeenskappe bemagtig deur 

• hulpbronne wyer beskikbaar te maak; 

• oplossings te bied vir huidige tekorte en 

uitdagings; 

• hoëgehalteafrigting en -opleiding teen ’n 

bekostigbare tarief beskikbaar te maak deur 

van aanlyn afrigting gebruik te maak; 

• te beding vir sportprodukte en -dienste 

teen ’n laer tarief as wat tans in die mark 

beskikbaar is; en 

• ’n tuiste te skep vir die gemeenskap om op 

sosiale vlak met sport as voertuig byeen te 

kom.

’n Forum vir atlete is ook van stapel gestuur. 

Verder word aksies soos sportkongresse 

en #VirHoop-gemeenskapsdae aangebied. 

AfriForum Sport se webtuiste bied meer inligting 

oor hul jongste projekte.

Kontakbesonderhede

Webtuiste: www.afriforumsport.co.za

E-posadres: sport@afriforum.co.za

Telefoonnommer: 086 10 200 30

Sosiale media: AfriForum Sport is beskikbaar op Facebook, Twitter, Instagram en YouTube.

AFRIFORUM SPORT

AfriForum Teater, wat ons beskryf as dié 

tuiskomplek vir Afrikaanse kunste, is deel van 

AfriForum se entiteite binne die AfriForum 

Beleggingsmaatskappy.

Doelstellings en aksies

AfriForum Teater is in 2020 tot stand gebring met 

die doel om Afrikaanse kunste te bevorder, maar 

ook om ’n gemeenskapsteater te wees wat ’n 

professionele platform bied aan gemeenskappe 

soos skole, kerke en sakeondernemings.

Dit is ’n plek waar opkomende kunstenaars 

kan ontwikkel en groei, asook waar professionele 

kunstenaars met gemak vertonings kan aanbied. 

Verder kan korporatiewe gemeenskappe sonder 

moeite konferensies, berade en simposiums in 

die teater aanbied. Dit beskik oor uitstekende 

klank, beligting en multimediafasiliteite.

Die teater bied ’n 370-sitplekouditorium, 

maar kan ook omskep word in ’n restaurant of 

konferensiestyllokaal met 140 sitplekke.

Ons bied spesiale pakkette aan skole met 

besonder bekostigbare fooie en deurverdelings 

vir gemeenskapsgeleenthede en kunstenaars.

Die teater is jaarliks werksaam vanaf die 

middel van Januarie tot en met die middel van 

Desember. Besprekings kan vir Woensdae tot 

Sondae gemaak word, maar spesiale reëlings 

kan getref word indien die teater op ’n Maandag 

of Dinsdag benodig word.

Kontakbesonderhede

Webtuiste: www.afriforumteater.co.za

E-posadres: teater@afriforum.co.za

Telefoonnommer: 066 420 6181

Sosiale media: AfriForum Teater is beskikbaar op Facebook en Instagram.

AFRIFORUM TEATER

Teaterfooie 
Opsie 1: Slegs een dag se gebruik

Een dag se gebruik (Woensdag tot Vrydag) – R5 000- terugbetaalbare deposito (BTW

uitgesluit). Die skool verkoop kaartjies na die geleentheid deur die teater se kaartjieplatform.

’n Admin.-fooi van 20% word van die kaartjie-inkomste verhaal. Die oorblywende kaartjie-

inkomste sowel as die R5 000- deposito word aan die skool terugbetaal na afloop van die

geleentheid.

Indien een dag se gebruik oor ’n naweek val, moet opsie 2 of 3 gekies word.

Opsie 2: Huurfooi per dag

Meer as een dag se gebruik: 1ste dag – R5 000- terugbetaalbare deposito (BTW uitgesluit), en vir

res van die dae is daar ’n fooi betaalbaar van R7 500 p.d. (BTW uitgesluit).

Die skool verkoop kaartjies na die geleentheid deur die teater se kaartjieplatform. ’n Admin.-

fooi van 20% word van die kaartjie-inkomste verhaal. Die oorblywende kaartjie-inkomste sowel

as die R5 000-deposito word an die skool terugbetaal na afloop van die geleentheid.  

Opsie 3: Deurverdeling

Meer as een dag se gebruik: 1ste dag – R5 000- terugbetaalbare deposito (BTW uitgesluit), en

vir die res van die dae is daar ’n 70/30-deurverdeling. Geen ekstra huurfooie is betaalbaar nie.

Die skool verkoop kaartjies na die geleentheid deur die teater se kaartjieplatform. ’n Admin.

fooi van 5% word van die skool se kaartjie-inkomste verhaal. Die skool ontvang 70% van alle

kaartjie-inkomste sowel as hul R5 000-deposito.

Let wel
Ekstra kostes beloop soos volg:

Repetisies: R3 500 (BTW uitgesluit) per dag indien repetisies buite die bespreekte

datum(s) van vertonings plaasvind.

Maandae en Dinsdae is daar ’n ekstra tegniese fooi van R7 000 (BTW uitgesluit) per

dag.

Woensdag tot Sondag is daar geen ekstra tegniese fooi nie.

Teaterfooie 
Opsie 1: Slegs een dag se gebruik

Opsie 2: Huurfooi per dag

Opsie 3: Deurverdeling

Let wel
Ekstra kostes beloop soos volg:

AfriForumTV vorm deel van AfriForum se 

kommunikasieafdeling. Dit is gratis vir sowel 

lede as nielede beskikbaar en is aanlyn 

toeganklik via alle Android-toestelle. Jy kan 

ook die toep a�aai – dit is beskikbaar vir alle 

Google Play-geserti�seerde slim-TV’s. 

Doelstellings en aksies

AfriForumTV is gestig om ’n breë gemeenskap 

te bereik met visuele inhoud van vermaak uit 

verskeie genres. AfriForumTV is nuut, modern 

en beloof om die kyker ’n genotvolle ervaring te 

bied.

AfriForumTV se produksieafdeling is uit die 

passie van ’n groepie kreatiewe �lmmense 

ontwikkel. Die produksiespan skep nuwe 

stories en programme in Afrikaans. Hulle is 

entoesiasties oor hul werk en beskou dit as kuns. 

Dit is verstommend hoe die produksiepan ’n 

konsep kan neem en ’n hele �lm of reeks daaruit 

kan skep, terwyl hulle tydens die proses soos ’n 

familie word. Van vroeë, koue oggende waar die 

sonsopkoms die mooiste prentjie op �lm wys, 

tot waar die redigeerder hierdie beeldmateriaal 

ná die tyd verpak om ’n storie te lewer: Die span 

gee lewe aan ’n draaiboek. Akteurs vorm hul 

karakters en die kostuumontwerpers, grimeer- 

en haarkunstenaars maak die karakters eg. Die 

kunsdepartement skep die ruimte vir elke toneel 

en elke tegniese rolspeler in die produksie maak 

seker dat hierdie verhaal ’n hartklop het, terwyl 

die regisseurs hul visie van die konsep na vore 

bring. Die vervaardigers bring alles bymekaar en 

maak seker dat alles van begin tot einde volgens 

plan verloop. Animeerders, wat ’n voorliefde het 

vir hierdie vorm van visuele kuns, blaas lewe 

in getekende prentjies en karakters. Stemme 

en musiek word bygevoeg om die verhaal te 

ondersteun. 

Die �lmbedryf is harde werk, maar dit is 

ongeloo�ik bevredigend om ’n suksesvolle 

eindproduk te lewer, veral as die produksiespan 

kan sien hoe die kykers die stories en 

programme geniet. Dit maak alles die moeite 

werd om hierdie werk passievol uit te leef.

Teken vandag nog gratis in op AfriForumTV en 

kyk saam, of kontak ons oor ons dienste.

Kontakbesonderhede

Webtuiste: www.afriforumtv.co.za

E-posadres: navrae@afriforumtv.co.za

Sosiale media: AfriForumTV is beskikbaar op Facebook, Instagram, Twitter en TikTok.

Besigheidsbytjies is ’n kompetisie wat 

aangebied word onder leiding van AfriForum 

se kultuursakeafdeling en AfriForum 

Sakenetwerk.

Doelstellings en aksies

Die doel van hierdie kompetisie is om jong 

entrepreneurs van vroeg af te bemagtig.

Entrepreneurskap hoef nie ’n aangebore 

talent te wees nie; dit kan ook geleer, gevorm 

en uiteindelik ontwikkel word. Dit is juis wat 

AfriForum met hierdie kompetisie wil bereik.

AfriForum se Besigheidsbytjies- en 

Juniorpreneurskompetisie sorg verder ook vir die 

ontwikkeling van sterk leierskapsvaardighede. 

Jong volwassenes word aangemoedig om self 

verantwoordelikheid te neem om hul eie, unieke 

idees deur innovering om te skakel in iets wat 

realisties en uitvoerbaar is. Sodoende word 

hulle aangespoor om ’n positiewe verskil in die 

samelewing te bewerkstellig deur voorsiening te 

maak vir ’n noodsaaklike behoefte of begeerte.

Ons kinders is die volgende generasie leiers. 

Hulle moet hoop skep deur reeds van jongs af te 

werk aan ’n nóg blinker toekoms.

Die kompetisie bestaan uit vier kategorieë, 

naamlik vir leerders in die grondslagfase (graad 

1–3), intersenfase (graad 4–6), senior fase (graad 

7–9) en VOO-fase (graad 10–12).

Belangstellendes kan gewoonlik in die eerste 

helfte van die jaar inskryf om aan die kompetisie 

deel te neem. Daarna kan die publiek vir hul 

gunstelingentrepreneur stem. Die publiek se 

stemme tel 50% van die uiteindelike totaal. 

Let wel: Elke persoon kan slegs een keer 

stem! Uiteindelik word die deelnemers se 

sakeondernemings deur ’n groep onafhanklike 

kenners beoordeel, wat dan die wenners van 

die vier kategorieë bepaal. Die beoordelaars se 

beoordeling maak die ander 50% van die punte 

op. Let wel: Die beoordelaars se beslissing is 

�naal.

Kontakbesonderhede

Webtuiste: www.besigheidsbytjies.co.za

E-posadres: besigheidsbytjies@afriforum.co.za

Telefoonnommer: 012 644 4485 x 249

Sosiale media: Inligting oor Besigheidsbytjies word geplaas op die Facebook- en Instagram-

rekeninge van AfriForum Sakenetwerk.

BESIGHEIDSBYTJIES EN JUNIORPRENEURSKOMPETISIE



DIE VAL

#DieValFilm is ’n inisiatief van AfriForum se kultuursakeafdeling en AfriForumTV.

Doelstelling en aksies

Dié �lm vorm deel van AfriForum se teenboelie- en selfdoodbewusmakingsveldtog wat spesi�ek op 

hoërskoolleerders gemik is. Die �lm skep hoop in ’n wêreld waar skoolkinders onder boeliegedrag 

gebuk gaan.

Dié �lm kan enige tyd gratis gestroom word via AfriForumTV (www.afriforumtv.co.za) 

en dit word ook op versoek vir hoërskole vertoon as deel van AfriForum se teenboelie- en 

selfdoodbewusmakingsveldtog.

Kontakbesonderhede

Webtuiste: www.dieval�lm.co.za

E-posadres: leandie.brasler@afriforum.co.za of tania.scheepers@afriforum.co.za

Sosiale media: #DieValFilm is op  

Facebook en Instagram beskikbaar.

Die Dink of Sink- onvoorbereide 

skoledebatskompetisie vorm deel van 

AfriForum se kultuursakeafdeling. Tans word 

dit net vir hoërskoolleerders en studente 

aangebied, maar ons sal in die toekoms graag 

die kompetisie ook na laerskole wil uitbrei.

Doelstelling en aksies

Die kompetisie bied aan leerders die geleentheid 

om aan debatvoering in Afrikaans deel te neem. 

Hierdeur bevorder ons die leerders se algemene 

kennis en ook hul vermoë om op hul voete te 

kan dink.

Verskeie streeksuitdunne vind deur die jaar 

plaas en die �naal word gewoonlik in Oktober 

van dieselfde jaar in Pretoria aangebied. Die 

wenspanne van elke streek dring na die �naal 

deur, waar die uitkloprondtes en Dink of Sink- 

nasionale �naal plaasvind om die land se beste 

onvoorbereide debatteerders aan te wys. Elke 

wenspan ontvang aanloklike pryse.

Wat die Dink of Sink- onvoorbereide 

skoledebatskompetisie anders maak as enige 

ander debatskompetisie is dat die leerders nie 

maande voor die tyd hoef voor te berei nie, maar 

wel moet kennis dra van aktuele sake, omdat 

spanne slegs vyf minute voorbereidingstyd kry. 

Die onderwerpe word spesi�ek vir elke streek 

gekies.

Daar is tans twee kategorieë: een vir junior 

leerders (graad 8 en graad 9) en een vir seniors 

(graad 10 tot 12). Alle debatte geskied slegs in 

Afrikaans.

Die loting vind eerste plaas, waarvolgens die 

inleidende en opponerende spanne gekies word. 

Daarna word die onderwerp bekendgemaak 

en die vyf minute voorbereidingstyd begin. Die 

spanne, wat elk uit drie leerders bestaan, moet 

dan �ink dink om die standpunt te verdedig wat 

hulle toegeval het. 

Die webtuiste sit die formaat van die debatte 

volledig uiteen.

Die skoledebatskompetisie vind jaarliks 

tussen Mei en Augustus by die gasheerskole in 

elke streek plaas. Daar is vyf streeksuitdunne:

• verre noordstreek by Hoërskool Merensky

• noordstreek by Hoërskool Montana

• sentraalstreek by C&N Oranje Meisieskool 

Sekondêr

• oosstreek by Hoërskool Framesby

• suidstreek by Hoërskool DF Malan

Die vraag op almal se lippe is: Hoe berei 

jy voor vir die Dink of Sink- onvoorbereide 

skoledebatskompetisie? Werk deur die formaat 

van die debat en lees koerante, bestudeer 

die nuus op die radio, internet of TV – en bly 

ingelig! Lees gerus die blog op ons webtuiste: 

“Hoe berei ’n mens voor vir die Dink of 

Sink- onvoorbereide skoledebatkompetisie?” 

Die kompetisiedatums, beoordelaarstaat en 

inskrywingsvorms is ook daar beskikbaar. Op 

versoek sal ons graag help om beoordelaars op 

te lei.

Skryf jou skool in en word deel van die lekkerste 

Afrikaanse debatskompetisie in Suid-Afrika, waar 

ons waarlik die koring van die kaf skei.

DIE DINK OF SINK- ONVOORBEREIDE SKOLEDEBATSKOMPETISIE

Kontakbesonderhede

Webtuiste: www.dinkofsink.co.za

E-posadres: debat@afriforum.co.za 

Telefoonnommer: 072 742 4913

MUNISIPALE SAKE

Plaaslikeregeringsake is deel van AfriForum 

se gemeenskapselfstandigheidsafdeling 

wat deurlopend met navrae oor munisipale 

kwessies kan help.

Fokusareas wat skole aanbetref

• Eiendomskategorieë

AfriForum merk dat munisipaliteite met 

’n proses begin om te probeer wegdoen 

met ’n afsonderlike eiendomskategorie 

vir onderwysinstellings. Dit sal veroorsaak 

dat openbare instellings in die kategorie vir 

openbaredienseiendom aangeslaan word en 

privaat skole as openbare ondernemings. Die 

belastingkoerse in dié kategorieë is beduidend 

hoër en as munisipaliteite daarin slaag om dié 

verandering deur te voer, sal skole aansienlik 

meer eiendomsbelasting moet betaal. 

AfriForum het skole in die Johannesburg-metro 

in 2022 suksesvol in die hof bygestaan om 

die verandering te beveg. Skole wat dieselfde 

patroon in hul munisipaliteit waarneem, 

moet ons so gou as moontlik kontak om 

ondersteuning teen die verandering te kry.

• Munisipale rekeninge

Foutiewe munisipale rekeninge kan tot 

groot kopseer en kommer vir verbruikers lei, 

veral wanneer die munisipaliteite dreig om 

dienslewering te staak totdat die rekening 

betaal is. Dit is egter nie altyd die verbruiker se 

skuld nie; daar mag fout met die munisipaliteit 

se administrasie wees. Artikel 102(2) van die 

Munisipale Stelselswet 32 van 2000 beskerm 

die verbruiker. Dit bepaal dat verbruikers dispute 

oor foutiewe rekeninge by die munisipaliteit 

kan verklaar. Sodra ’n dispuut verklaar is, lê 

die verantwoordelikheid by die munisipaliteit 

om die dispuut op te los. Dit beskerm die 

verbruiker verder omdat die munisipaliteit geen 

skuldinvorderingsmeganismes mag instel (soos 

om die elektrisiteit af te sny) totdat dié dispuut 

opgelos word nie. Indien die munisipaliteit enige 

skuldinvorderingsmeganismes instel terwyl die 

dispuut nog nie opgelos is nie, kan die verbruiker 

’n spoliasie-aansoek voor die hof bring. Dit 

beteken dat die hof die munisipaliteit dan sal 

verplig om alle elektrisiteit- en watervoorsiening 

te herstel en die dispuut op te los. Skole kan 

AfriForum kontak indien hulle buitensporige of 

verkeerde munisipale rekeninge ontvang sodat 

ons hulle kan help om ’n dispuut te verklaar.

• Munisipale grondgebruikbestuur

Grondgebruikbestuur behels die proses om 

grondgebruikregte te verander. Dit sluit onder 

meer vergunningsgebruik, hersonering, 

konsolidasie, onderverdeling, dorpstigting en die 

ophef�ng van beperkende titelvoorwaardes in. 

Dit is primêr een van die take van munisipaliteite 

om grondgebruike in die bepaalde regsgebied te 

beheer en te bestuur. Volgens elke munisipaliteit 

se verordeninge vir ruimtelike beplanning 

en grondgebruikbestuur (ook bekend as die 

SPLUMA-verordeninge) is daar bepaalde 

prosesse wat in alle gevalle gevolg moet word 

om dié regte te bekom. Indien ’n skool opmerk 

dat daar ’n ongewenste ontwikkeling in hul 

omgewing beplan word, kan hulle AfriForum 

kontak om dit te help teenstaan.

Kontakbesonderhede

E-posadres: morne.mostert@afriforum.co.za

Omgewingsake is deel van AfriForum se 

afdeling vir gemeenskapselfstandigheid wat 

aandag aan omgewingskwessies gee.

Fokusareas wat skole aanbetref

• Herwinningstasies of -hokkies

Herwinning is ’n groeiende bedryf wat help dat 

minder rou grondstowwe in die vervaardiging 

van produkte gebruik word deur grondstowwe 

uit herwinbare bronne aan vervaardigers te 

lewer. Dit voorkom ook die onnodige storting 

van bruikbare materiaal in stortingsterreine 

en sorg vir ’n mooier omgewing. Herwinning 

het ’n groot bron van inkomste vir baie Suid-

Afrikaners geword. Daar is elke dag herwinbare 

materiaal wat mense in hul vullissakke gooi 

en van vergeet. Herwinning het ook ’n groot 

probleem geraak in sekere dele van die land. 

Informele herwinners grou daagliks in asblikke 

op soek na herwinbare materiaal en veroorsaak 

terselfdertyd ’n veiligheidsrisiko in woongebiede. 

Daar is al verskeie voorvalle waar herwinners 

eiendom betree en steel. 

Die rede vir AfriForum se herwinningstasiesprojek 

is hoofsaaklik om bykomende inkomste vir 

AfriForum-takke te genereer, asook om 

misdaad te beveg deur die hoeveelheid 

mense te verminder wat in die strate rondloop 

en in asblikke krap. Dit moet deur sowel ’n 

tak as die gemeenskap aangepak word en 

beide partye sal daarby baat as hierdie projek 

suksesvol aangepak word. Verder sal die druk op 

vullisterreine verminder aangesien daar minder 

vullis in sakke sal wees. AfriForum se Centurion-

tak het tans ’n herwinningsprojek vir die oprig 

van herwinningstasies by skole. Die herwinbare 

produkte word dan deur ons tak se werkers 

opgelaai en skoongemaak. Die projek is wel 

tans tot sekere omgewings beperk, maar ons 

sal dit graag in die toekoms na meer gebiede wil 

uitbrei. Inligting oor toekomstige projekte sal op 

AfriForum se webtuiste (www.afriforum.co.za) 

en sosialemediaplatforms bekendgemaak word.

• Boomplantmaand

AfriForum vier boomplantmaand jaarliks in 

September. In dié maand word die Suid-

Afrikaanse publiek oor die belangrikheid van 

bome ingelig en aangemoedig om bome te 

plant as ’n praktiese en simboliese gebaar van 

volhoubare omgewingsbestuur. In die onseker 

tye waarin ons leef, is dit belangrik om te weet 

dat ons die begin van lente – ’n nuwe begin – 

met só ’n projek kan vier. Om ’n boom te plant 

gee ons moed vir die toekoms omdat ons plant 

vir die toekoms. Elke nuwe boom is ’n simbool 

van groei. AfriForum se takstrukture poog om 

elke jaar namens die tak bome by skole te plant. 

Skole wat belangstel om deel van die vierings uit 

te maak, kan ons gerus kontak.

OMGEWINGSAKE

Kontakbesonderhede

E-posadres: lambert.deklerk@afriforum.co.za of marais.devaal@afriforum.co.za

Rampbestuur vorm deel van AfriForum se 

gemeenskapselfstandigheidsafdeling.

Doelstelling en aksies

Rampbestuur fokus op ramprisiko’s. Dit is ’n 

aaneenlopende proses wat in vier fases ingedeel 

word, naamlik: 

• versagting

• paraatheid

• reaksie

• herstel 

Die Rampbestuurswet 57 van 2002 is 

rigtinggewend vir die drie regeringsfere van 

rampbestuursbeplanning, naamlik voorkoming, 

gereedheid (proaktief), asook reaksie en herstel 

(reaktief). 

Omdat rampe gewoonlik onverwags gebeur, 

is dit noodsaaklik dat skole en leerders weet 

wat elkeen voor, tydens en ná ’n ramp of 

noodsituasie moet doen. Ons stel die volgende 

stappe voor wat skole kan volg om op enige 

ramp voorbereid te wees:

• Doen ’n risiko-ontleding.

• Stel ’n gebeurlikheidsplan op.

• Lei onderwysers en leerders in 

gebeurlikheidsbeplanning en -prosedures 

op.

• Oefen die gebeurlikheidsplan in.

• Sorg dat die skool oor toerusting soos 

noodhulptassies en brandblussers beskik.

• Vestig doeltreffende kommunikasiekanale.

Wanneer ’n skool die risiko-ontleding en 

gebeurlikheidsbeplanning doen, is dit ’n ideale 

geleentheid om leerders weerbaar te maak vir 

wanneer daar ’n insident of ramp by die skool of 

huis sou plaasvind. Hier volg enkele voorstelle 

wat kan help om leerders weerbaar te maak:

• Gee opleiding oor moontlike risiko’s.

• Bespreek die skool se gebeurlikheidsplan 

met die leerders en moedig hulle aan om 

ook by die huis ’n gesinsnoodplan te hê;

• Oefen die planne in.

• Leer basiese oorlewingsvaardighede soos 

hoe om water te suiwer, skuilings te bou en 

basiese noodhulp toe te pas.

• Moedig die leerders aan om vrae te vra.

• Verskaf emosionele ondersteuning.

AfriForum se rampbestuursafdeling kan van 

hulp wees met die risiko-ontleding, opstel van 

gebeurlikheidsplanne en ongeakkrediteerde 

opleiding vir onderwysers en leerders.

RAMPBESTUURBEPLANNING

Kontakbesonderhede

E-posadres: tarien.cooks@afriforum.co.za

Telefoonnommer: 086 10 200 30 (bylyn 530) of 081 567 4802



TEENBOELIEVELDTOG

AfriForum se teenboelieveldtog is deel van 

AfriForum se kultuursakeafdeling.

Doelstellings en aksies

AfriForum se teenboelieveldtogspan bestaan 

sedert 2017 met die doel om boeliery in skole 

hok te slaan. Ons het reeds 200 skole,  

160 000 leerders, 6 000 onderwysers en 2 000 

ouers regoor die land oor boeliery en die impak 

daarvan toegespreek. Dit sluit praatjies by laer- 

en hoërskole in, asook die #EkIsWondermeisie-

praatjie in samewerking met Solidariteit 

Helpende Hand om skooldogters te bemagtig. 

Ons bou deur hoop te skep en sowel skole 

as gemeenskappe met die nodige kennis en 

vaardighede toe te rus om boeliery hok te slaan. 

Veilige skole sorg vir veilige gemeenskappe – nie 

net nou nie, maar ook in die toekoms.

Belangstellende skole kan deel word van die 

oplossing en hoop skep saam met AfriForum 

deur proaktief op te tree. Saam kan ons sorg 

vir vry, veilige en voorspoedige skole en 

gemeenskappe.

Daar is ook verskeie gratis, aanlyn gidse 

by www.teenboelie.co.za beskikbaar, naamlik 

Die teenboeliegids, Die kuberboeliegids en Die 

hulpbrongids vir leerders in krisistye.

Dié projek vind deurlopend plaas en skole 

moet vroegtydig met AfriForum ’n datum vir 

’n aanbieding bespreek om teleurstelling te 

voorkom. Dit kan spesi�ek vir leerders, ouers en/

of onderwyspersoneel aangebied word.

Kontakbesonderhede

Webtuiste: www.teenboelie.co.za

E-posadres: leandie.brasler@afriforum.co.za of tania.scheepers@afriforum.co.za

VEILIGHEIDSOUDITS

Veiligheidsoudits word onderneem deur 

AfriForum se gemeenskapsveiligheidafdeling.

Doelstelling en aksies

AfriForum is besorg oor die toenemende 

voorkoms van openbare wanorde, protes en 

geweld by skole wat die onderrig en veiligheid 

van leerders ontwrig en skade aan die 

infrastruktuur kan aanrig. Die basiese reg op 

onderwys en ’n veilige omgewing word hierdeur 

ondermyn.

Ons besef dat onderwysers se eerste 

en belangrikste roeping is om leerders se 

ontwikkeling te verseker, en nie om politieke 

oproer of ander gebeurlikhede te hanteer nie. In 

die verlede het die staat sy verantwoordelikheid 

ten opsigte van die beveiliging van skole en 

gemeenskappe nagekom en dit was nie nodig 

vir onderwysers, ouers en ander instansies om 

skole te beveilig nie.

AfriForum wil deur middel van 

veiligheidsoudits skole bemagtig om proaktief op 

te tree. Ons kan skole ondersteun deur risiko’s 

te identi�seer wat die veiligheid van die skool, 

personeel en leerders bedreig. Sodoende kan die 

skool maatreëls in plek stel om die veiligheid van 

almal op die skoolterrein te verseker en sover 

moontlik die skool se infrastruktuur te beveilig. 

Kontak dus AfriForum se 

gemeenskapsveiligheidafdeling om jou skool 

met die veiligheidsoudits behulpsaam te 

wees. Ons het ook ’n gids opgestel wat gratis 

op aanvraag aan skole beskikbaar gestel kan 

word indien hulle verkies om self so ’n oudit 

te onderneem. Kontak ons gerus as jy dié gids 

benodig.

Kontakbesonderhede

E-posadres: veiligheid@afriforum.co.za

Telefoonnommer: 086 10 200 30

FORUM SEKURITEIT

Forum Sekuriteit is ’n inisiatief van AfriForum 

en ’n onafhanklike sekuriteitsmaatskappy wat 

tot stand gekom het om die grondwetlike 

regte van ondersteuners, die algemene 

publiek en kwesbare gemeenskappe te 

bevorder. Dié regte sluit onder meer die reg 

tot lewe, vryheid en sekerheid van ’n persoon 

se waardigheid in.

Doelstellings en aksies

Forum Sekuriteit se missie is om:

• die veiligheid van die algemene publiek te 

verhoog;

•  die veiligheid van sowel openbare as 

privaat skole te verhoog;

• lugsteunvermoë daar te stel en die 

publiek te bemagtig deur geakkrediteerde 

hommeltuigvlieëniersopleiding aan te bied;

• polisiëringsvennootskappe daar te stel, te 

ontwikkeling en te bestuur om misdaad 

deur samewerking te bekamp;

• gemeenskappe te patrolleer en misdaad 

te voorkom, en om misdadigers op die 

voorgeskrewe wyse in hegtenis te neem;

•  die nodige ondersteuning te bied met die 

vervolging van misdadigers;

• die nodige ondersteuning en berading aan 

misdaadslagoffers te bied; 

• openbare bewusmakingsveldtogte te loods 

om veiligheid te bevorder; en

• ’n nasionale netwerk van 

24/7-moniteringsdienste deur ’n 

beheerkamer te lewer.

Forum Sekuriteit wil veiligheid in gemeenskappe 

en by ondernemings, en openbare en privaat 

skole verhoog. Dié doelstelling is haalbaar deur 

middel van veiligheid, opleiding, beheerkamer- 

en batebeskermingsdienste van hoë gehalte 

wat Forum Sekuriteit bied en bedryf. Die fokus 

is om lewe, vryheid, waardigheid en sekerheid 

van ’n persoon te bevorder deur die bevordering 

van grondwetlike regte vir ondersteuners en die 

algemene publiek.

Enige skool, instelling of gemeenskap wat meer 

inligting verlang, is welkom om Forum Sekuriteit 

te kontak.

Kontakbesonderhede

Webtuiste: www.forumsekuriteit.co.za

E-posadres: info@forumsekuriteit.co.za

Telefoonnommer: 012 881 0013

Sosiale media: Forum Sekuriteit is ook op Facebook beskikbaar. 


